AMANAHRAYA

EDARAN AKHBAR

AMANAHRAYA PERKENAL HIBAHKU SEBAGAI PELENGKAP
RANGKAIAN PRODUK HIBAH SEDIA ADA.

Pulau Pinang, 1 Oktober 2023 - Amanah Raya Berhad (AmanahRaya) hari ini
memperkenalkan satu lagi produk Hibah dikenali sebagai HibahKu sebagai pelengkap
kepada produk Hibah AmanahRaya sedia ada. Pelancaran tersebut telah dilaksanakan
oleh Yang Amat Berhormat Perdana Menteri Malaysia, Dato’ Seri Anwar Ibrahim ketika
lawatan beliau ke tapak pameran AmanahRaya dalam Karnival Literasi Kewangan
Terbesar anjuran Permodalan Nasional Berhad dikenali sebagai Minggu Saham
Amanah Malaysia 2023.

HibahKu merupakan instrumen alternatif kepada produk perancangan pewarisan yang
akan mempermudahkan lagi Perancangan Harta dan Pengurusan Pusaka kelak.
Pengarah Urusan Kumpulan Amanah Raya Berhad, dalam kenyataannya berkata
‘sebelum ini AmanahRaya telah menawarkan Hibah AmanahRaya dan kini kami
memperkenalkan satu lagi pilihan Hibah kepada rakyat Malaysia khususnya bagi harta
yang masih bercagar yang memenuhi rukun dan syarat Hibah. HibahKu boleh
dilaksanakan menerusi lantikan AmanahRaya sebagai Wakil di mana AmanahRaya akan
menguruskan dokumen HibahKu sebelum dan selepas kematian Penghibah.’

Tambah beliau lagi adalah diharapkan agar produk HibahKu ini bakal membantu rakyat
Malaysia agar lebih peka mengenai kepentingan merancang pusaka lebih awal
khususnya bagi memastikan kelangsungan hidup waris-waris akan lebih terpelihara.
HibahKu ditawarkan dengan harga yang sangat berpatutan dan beliau berharap agar
masyarakat di luar dapat mengambil peluang ini sebaiknya.

Setakat 31 Ogos 2023, sebanyak lebih kurang 1.64 juta Pusaka, Amanah dan Wasiat
rakyat Malaysia dengan nilaian RM22 bilion telah ditadbir dan dijaga oleh AmanahRaya
sebagai syarikat Pemegang Amanah yang unggul milik Kerajaan Malaysia.

Mengenai Amanah Raya Berhad:

Amanah Raya Berhad (AmanahRaya) merupakan syarikat milik penuh kerajaan yang
dahulunya dikenali sebagai Jabatan Pemegang Amanah Raya dan Pegawai Pentadbir Pusaka
yang telah ditubuhkan sejak tahun 1921. AmanahRaya merupakan sebuah syarikat Pemegang
Amanah utama di Malaysia yang telah dikorporatkan pada tahun 1995.

AmanahRaya menyediakan perkhidmatan Perancangan Pusaka dan Pengurusan Harta kepada
masyarakat Malaysia berbilang bangsa merangkumi Perkhidmatan Wasiat, Pentadbiran Pusaka
dan Pengurusan Peramanahan di samping memperkukuhkan perniagaan di dalam pelbagai
portfolio seperti Peramanahan Korporat, Pengurusan Aset dan Dana Pelaburan Harta Tanah.

Untuk keterangan lanjut mengenai perkhidmatan kami, sila layari laman sesawang
AmanahRaya di www.amanahraya.my.

Dikeluarkan oleh Amanah Raya Berhad. Untuk keterangan lanjut, sila hubungi:

Siti Azura Shamsuddin HalimatulSaadiah Abu Kusan

Ketua Jabatan Penolong Pengurus

Jabatan Komunikasi Kumpulan Jabatan Komunikasi Kumpulan

Tel :03-2055 7488 Tel :03-2055 7375

Fax :03-2072 1434 Fax :03-2072 1434

E-mail : sitiazura@arb.com.my Email :halimatulsaadiah@arb.com.my

